
Sbiyaw seuxal, nigan kingal wauwa
Truku, hangan na o Sita Duku, msjiqan
bi qtaan ka hnigan na. Nigan kingal risaw
Truku, hangan na o Wilang Kurul, smkuxul

balay hyaan.

Nigan kingal jiyax, Wilang Kurul nii
knhmtun na rmngaw kari ka seejiq alang:

“Gaga nami mseupu ka dha nami Sita

Duku da.” msa.

“Ima balay hmut rmngaw kari ga?

Ini ku bi saw kiya ka yaku o!” msa ka Sita

Duku.

Gbiyan siida, pspuun na kana ka seejiq
alang ni phpuyan na mtalux nhapuy. Iyux na
pklaun kana ka seejiq alang ini bisliq Gaya

ka hiya ni psteutux kingal rabi.

Mangal pnsttuxan ka Sita Duku ni
wada tmhabuk kingal pucing. Nhari mowsa
alang pais. Brah na mmowsa siida do hmici
rmngaw kari: “Nasi balay bi wada mgqnagqih
ka euda mu ga, aji ku na bi pdhqun mudus

miyah alang ka Utux ta rudan da.” msa.

Keeman, tliing siyaw sapah pais ka
hiya. Tulug nigan kingal seejiq paah ska
sapah mmha ngangut. Hmgluq pucing nhari

ka Sita Duku dani “tak’ msa...

2
S
B
Y
4
K\ N
>~
g;
=
=t
LAl
4
a

|
w

V‘%v‘%J — %......

17



“Pais! pais!” msa mjiras mlawa ka
seejiq pklug bi gmita siida. Sita Duku do
nhari qduriq ska sapah ni tliing knuruh
sapah.

Keeman siida, wada mhraw kana ka
seejiq tnealang do mrmun balay dmuuy
pucing ida ki dara ka Sita Duku ni teaguh
qduriq paah alang pais ka hiya da.

Qduriq siida, muda gqmqgah guyuq wana
ka Sita Duku ni mtki mksa bitaq siyaw

alang.

Bitag mgrbu ka knsaan na. Skrut mduuy
pucing ida ki dara ka hiya ni mkeelug
mqaras meuyas muda siyaw alang. “Waw!
Waw! Tai ku balay! Mnusa ku gmaliq tunux

. ”» .
pais dal’ msa mqaras bi meuyas.

Hbaraw balay seejiq alang ka mgqaras
miyah smtrung hyaan. Enduwaan dha balay
psping ka hnigan na ni suyang balay qtaan.
Tndhuwan dha balay rmngaw: “Balay bi laqi
kuyuh Gaya Truku ka Sita Duku nii wah!”
msa kana ka seejiq alang hini!

Wilang Kurul do yasa hmut tmkari
rmngaw ni wada dha Iwaqan isil alang ka

hiya da.

Gaya! Gaya! Aji bi pstqun bitaq ana

knuwan...

Gaya! Gaya! — 7 & X & BRE3 75 0y

